
В заключении хочется сказать, что воспитание личности – одним из главных задач 

современного мира. Таковы и идеи воспитания Бабура, которые не потеряли своей 

актуальности и в наши дни.  

ZAHIRIDDIN MUHAMMAD BOBUR YUKSAK MA’NAVIYAT VA JASORAT 

SOHIBI 
 

Abdullayeva F.Sh. 

Buxoro davlat universiteti katta o‘qituvchisi 
 

Xalqimiz shonli tarixi zarvaraqlaridan o‘zining munosib o`rniga ega bo‘lgan  buyuk 

vatandoshlarimizdan biri shoh va shoir, buyuk davlat arbobi Zahiriddin Muhammad Bobur (1483-

1580)dir. Boburning boy ilmiy merosi va katta hayotiy tajribasi jahon xalqlarining madaniyati, urf-

odati, milliy va umuminsoniy qadriyatlarining rivojiga hamda  butun insoniyatni ezgu g‘oyalar 

asosida asrlar osha insonparvarlikka, millatlararo totuvlikka, diniy bag‘rikenglikka,  adolatparvarlik 

va Vatanparvarlik tuyg‘ulariga sodiq bo‘lishga chorlab kelmoqda. 

 Bugun shoh va shoir Bobur tomonidan ilgari surilgan hayotbaxsh g‘oyalar yurtimizning 

bunyodkor kuchi sog‘lom va barkamol avlodni “Yangi O‘zbekiston – yangicha dunyoqarash” 

prinsipi orqali tarbiyalashda muhim ahamiyat kasb etadi.  Zero, bugungi strategik islohotlarimizni 

amaliy hayotga tadbiq etishda mutafakkirning hayot yo‘li yosh avlodning tarix saboqlaridan to‘g‘ri 

xulosa chiqarib, mamlakatdagi ijtimoiy-iqtisodiy, madaniy-ma’rifiy sohalardagi keng ko‘lamli 

islohotlarga daxldorlik va tashabbuskorlik hissi bilan yashashiga  xizmat qilmoqda.  

Bu borada davlatimiz rahbari Shavkat Mirziyoyevning 2020 yil 28 dekabrda Oliy Majlisga 

qilgan Murojaatnomasidagi fikri diqqatga sazovor: “Biz o‘z oldimizga mamlakatimizda Uchinchi 

Renessans poydevorini barpo etishdek ulug‘ maqsadni qo‘ygan ekanmiz, buning uchun yangi 

Xorazmiylar, Beruniylar, Ibn Sinolar, Ulug‘beklar, Navoiy va Boburlarni tarbiyalab beradigan 

muhit va sharoitlarni yaratishimiz kerak. Bunda, avvalo, ta’lim va tarbiyani rivojlantirish, sog‘lom 

turmush tarzini qaror toptirish, ilm-fan va innovatsiyalarni taraqqiy ettirish milliy g‘oyamizning 

asosiy ustunlari bo‘lib xizmat qilishi lozim” [1]. 

Darhaqiqat, Boburning hayot yo‘li bugungi rivojlanishimiz uchun poydevor sifatida xizmat 

qilishi shubhasiz. Buning yorqin tasdig‘ini biz yirik davlat arbobining Hindiston xalqlari tarixida 

mamlakat davlatchilik asoslarini mustahkamlab, uch аsrdаn ko‘prоq dаvоm etgаn Buyuk 

Bоburiylаr sаltаnаtigа аsоs sоlganligi hamda sulola vakillaridаn оlti shахs, ya’ni Bоbur, Humоyun, 

Аkbаr, Jаhоngir, Shоh Jаhon, Аvrаngzеblarning  Hindistоndа uzоq dаvr olib borgan adolatli 

siyosatlarida ham ko‘rishimiz mumkin. 

Bu yillаr Hindistоn madaniy-ma’naviy hayoti uchun ulkan o‘zgarishlar dаvri bo‘ldi. Bоbur 

hаrbiy ishdа qаnchаlik mоhir bo‘lsа, bunyodkоrlikdа bеnаzir, bеtаkrоr hisоblаnib, u hаr bir kаttа-

kichik muаmmоni аql-idrоk vа tаfаkkurlаr, dоnishmаndlik аsоsidа аmаlgа оshirgаn, ro‘y bеrаjаk 

vоqеа-hоdisаlаr yo‘nаlishi vа mоhiyatini ilmiy sаlоhiyatiyu ulkаn tаfаkkuri vоsitаsilаrini chuqur 

idrоk etdi. Bobur Hindiston tarixi, madaniyati, arxiteturasi, umuman davlat tuzilishi va 

boshqaruvida mutlaqo yangi tuzum, davlatchilik, diplomatik munosabatlarni vujudga kelishiga 

sabab bo‘ldi. 

Davlat arbobi inson baxtini vatani taqdiri bilan bog‘lab, Ona yurtini tark etish, Vatan diydori 

sog‘inchiga intizor bo‘lish inson qalbini bir umrga xasta qilishini alohida ta’kidlaydi: 

Muyassar o‘lsa agar yor vasli g‘urbatta, 

Vatanni ne qilayu o‘z diyor nega kerak? 

Yibordi yor manga yodgor deb xatini, 

Manga habib kerak, yodgor nega kerak?![2] 

Ushbu misralarda Boburning o‘z yurtidan olislarni manzil etgan bo‘lsa-da, ammo Vatan 

sog‘inchi inson qalbini mangu qolishini uqtiradi. Navbatdagi ruboiyda esa mutafakkir o‘z qismatida 

kamchiliklarni keskin tanqid qiladi: 

Tole’ yo‘qi jonimg‘a ne balolig‘ bo‘ldi, 

Har ishniki ayladim, xatolig‘ bo‘ldi. 

O‘z yerim qo‘yub, Hind sori yuzlandim, 

Yo Rab, netay, ne yuz qarolig‘ bo‘ldi [3] 

Ushbu misralardan ko‘rinib turibdiki, muallifning boshiga tushgan turli kulfat va xatoliklar 

sababini o‘z Vatanidan olisda bo‘lishda deb hisoblaydi. Tug‘ilib o‘sgan muqaddas Ona yurtinini 

tashlab, Hindiston tomonlarga yo‘l olishi, notanish manzillarni makon tutishi uning uchun 

dilxiraliklarni olib kelganligini izhor etadi. Ayniqsa, Bobur Vatan sog‘inchini o‘zining memuar 

asari “Boburnoma”da nihoyatda ta’sirchan va jonli ifodalaydi. Asarda ona Vataninning har qarich 

yerini, tabiatini mehru muhabbat va yuksak mahorat bilan tasvirlaydi. Hatto Hindistonda Andijon 

qovunini qo‘msab yashagani, uning xushbo‘y hidini ko‘zda yosh bilan eslashi o‘sib kelayotgan 

yosh avlod ongi va qalbiga Vatanga sadoqat fazilatlarini shakllantirishga xizmat qiladi. 

Shuningdek, Boburning o‘z farzandlariga qilgan pand nasihatlarida, uning  kuchli rahbar 

ekanligi, davlatdorlikda ularning o‘rni, yurt manfaati yo‘lida kimga suyanish lozimligi, ishonch va 

xiyonat kabi shaxs xususiyati bilan bog‘liq favquloddagi qarashlari ham  diqqatga sazovor. Bobur 

nazarida yurt boshlig‘i, eng avvalo, qo‘l ostidagilarga g‘amxo‘r, ularni iqtisodiy jihatdan ta’min 

holda tutishi kerak. Aks holda davlat boshqaruvida kutilmagan murakkablik, muammolar vujudga 

kelishi mumkin. Buning ustiga, podshoh ochko‘z, askarlari rizqidan qiyadigan, ularning maoshlari, 

mehnat haqlaridan urib qoladigan kimsa bo‘lsa, bu hech shubhasiz, saltanat uchun og‘ir oqibatlarni 

keltirib chiqaradi.  

Barcha temuriyzodalar ichida yolg‘iz Bobur bobosi Amir Temurning yagona imperiyasini 

qayta tiklash, mustahkam saltanat barpo etish uchun kurashdi. Shu buyuk maqsadga eltuvchi biri 

sifatida yuksak axloqiy fazilatlardan - insonparvarlik, atrofdagilarga mehr-shafqatli bo‘lish, odamlar 

uchun muruvvat va saxovat eshigini ochishni o‘z umrining mazmuniga aylantirdi. 

Buyuk sarkardaning bunday qarashlarida uning nafaqat ulug‘ hukmdor, mohir sarkarda, shoir 

sifatida, balki shafqatli, mehr-muruvvatli inson sifatida ham barcha uchun hamisha ibrat 

ekanligining guvohi bo‘lamiz. Shuning uchun ham bu ilg‘or fikr va g‘oyalardan fuqarolik jamiyati 

va huquqiy demokratik davlatimizni yanada yuksaltirish, o‘sib kelayotgan yosh avlod ongida 

mustaqillik g‘oyalariga, inson huquqi va erkinliklariga hurmat tuyg‘ularini shakllantirishda, ularni 

ajdodlarimizning muqaddas xotirasiga ehtirom, ijtimoiy adolat, buyuk insoniy fazilatlar sohibi 

bo‘lib yetishishlarida foydalanishimiz maqsadga muvofiq. 

Xullas, o‘zbek xalqining buyuk farzandi Zahiriddin Muhammad Bobur jahon xalqlari 

tamadduniga o‘chmas iz qoldirgan genial shaxs, Hindiston zaminida Boburiylar sulolasiga asos 

solgan yirik davlat arbobi va adolatli shoh sifatida jahon ilm-fan, madaniyat va san’ati yuksak 

maqomga ega bo‘lgan shaxs sifatida qoldi. Shoh va shoir Bobur haqida so‘z ketganda, uning 

shaxsiyati va ma’naviy merosi asrlar oshsa-da jahon xalqlari tarixida o‘zining qadr-qimmati va 

ahamiyati bilan mangu qoladi. 

Foydalanilgan adabiyotlar: 

1. O‘zbekiston Respublikasi Prezidenti Shavkat Mirziyoyevning Oliy Majlisga 

Murojaatnomasi. // Xalq so‘zi, 2020- yil 30- dekabr, № 276. 

2. Zahiriddin Muhammad Bobur. She’riyatidan namunalar. // https://kh-davron.uz/  

3. Yusupova D. Adabiyot. Toshkent – 2013. 265 

 

 

ЗАҲИРИДДИН МУҲАММАД БОБУР- МАЪНАВИЯТИМИЗ САРВАРИ 
 

Тўраев Б.Ф. 

Чирчиқ ОТҚМБЮ катта ўқитувчиси,  
 

Ҳазрати Бобур Мирзо ижодини ўрганар эканмиз, бунга яна бир бор амин бўламиз. Бу 

улуғ инсоннинг жавоҳир хазинаси биз ўзбекларнинг бошимизни сарбаланд, қаддимизни тик 

қилиб юришга ундайди. Халқимизнинг кучига куч, ғайратига ғайрат қўшади. Аммо 

аждодларимизнинг, яъни Заҳириддин Муҳаммад Бобурнинг маънавият ва инсонийликни 

қайта тиклаш учун хизмат қиладиган моддий ва маънавий ёдгорликларини қидириб топиш, 

уларни халқимизнинг маънавий эҳтиёжларини қондириш йўлида сафарбар қилиш бугунги 

куннинг энг долзарб вазифаларидан биридир. Албатта, бу йўлда ҳозирга қадар ҳам жуда 

катта ишлар амалга оширилди.  

Халқда улуғ бир нақл бор: “Қатрада қуёш акс этади”. Дарҳақиқат, шундай. Қатрада 

қуёшнинг, демакки, нурлар оламининг акси бор, жилваси бор. У бир қатра ! Аммо бу 

муъжиза шундаки, унда оламнинг гузаллиги, нафосати, биллурлиги, шаффофлиги, шу билан 

бирга, маъсуллиги мужассамлашган. Бани башар қанчалик мадҳ этиб, қанчалик ва қандай 

талқин қилинмасин бод-бод оддий ҳақиқатга – қатрага қайтаверади. Унинг ақли ва руҳи 

доимий равишда оддий ҳақиқатдан ҳайратлар оламига кучиб, ундан яна улуғ аслиятга – 

оддий ҳаёт ҳақиқатига келаверади. Бу мангуликка дахлдор ҳақиқат. Инсон ана шу ҳақиқат 

қаршисида – қатрадаги илоҳий мужда қошида лол ва ожиз қолаверади.... [1]. 

Улуғ бобоколонимиз, мислсиз сўз санъаткори ва салоҳият соҳиби Заҳириддин 

Муҳаммад Бобур маънавиятимиз султони, сарваридир. Унинг ижодий меросини, хусусан, 

“Бобурнома” ва ҳатто кичик шеърий мисраларнинг гуё қатрага мисол келтиришимиз 

мумкин. 

Заҳириддин Муҳаммад Бобур инсон ва адиб, маданият арбоби ва саркарда, эътиқоди 

бутун ва тақводор ва шоҳ, ростгуй адабиётшунос ва аламзада ота мақомида бағоят мураккаб, 

зиддиятлар тўлқини билан йўғрилган тақдир соҳиби эди. Умр бобида Бобур Мирзони 

“қисган” Парвардигори карим унга сахий қалб, улкан юрак, сеҳргар қаламу кескир қилич ато 

этди. Айни иноятлар унинг ҳаёт сахифаларини нурлантирди, теран моҳият ва маъно 

бағишлади. Асрлар тўфонию бухронини писанд этмай, инсониятнинг янги – янги 

авлодларига етиб борувчи мангуликни унинг насибасига битиб қўйди.  

https://kh-davron.uz/

